
Servisio Meteoroldgiko

I MINISTERIO DI

KOMUNIKADO PA PRENSA
Dia di Meteorologia Mundial — Kalor, Seku i Muha: Enfrenta Futuro.

Esaki ta un mensahe ku e Sekretario-general di Organisashon Mundial di Meteorologia (OMM),
sefior Petteri Taalas, a emiti na okashon di Dia Mundial di Meteorologia ku ta 23 di mart ku tin
komo tema: Kalor, Seku i Muha: Enfrenta Futuro.

Kambio di klima ta afektando nos ambiente natural i
humano. Emishon di gasnan di “broeikas” ta sigui
oumenta i temperatura na nivel abou di atmosfera i di
laman ta subiendo. Awendia planeta Tera ya ta 1°C
mas kalor ku na komienso di siglo 20. Komunidat
internashonal a rekonosé unanimemente ku mester
tuma akshon desisivo.

Gobiernunan a adoptéd e Akuerdo di Paris afia pasa pa “limita subida di
temperatura promedio mundial bou di 2°C riba loke tabata e nivel
promé ku era industrial a kuminsa i pa hasi esfuersonan pa limita
subida di temperatura na 1.5°C.” Esaki ta un kompromiso ambisioso i
e plannan nashonal ku te ainda a ser adopta kisas no ta sufisiente pa
evita un subida di 3°C. Sin embargo, nos tin ¢ konosementu i

- . hérméntnan ku nos mester pa enfrenta futuro.
Petteri Taalas - Sekretario

general nobo di OMM

OMM i Servisionan Meteorologiko i Hidrologiko Nashonal ta hungando un papel esensial den
kreamentu di sosiedatnan ku por limita konsekuenshanan di kambio di klima. Pa motibu di
emishonnan den pasado i aktualmente, nos mester prepara pa un futuro ku mas dia i anochi kalor i
mas ola di wer kalor. Esaki lo afekta salubridat publiko i lo pone preshon riba nos sosiedatnan. Nos
por redusi riesgonan di salu relashona ku wer kalor dor di hasi uso di sistema di Alerta Trempan pa
hopi tipo di peliger, dor di saka alerta na tempu pa tumaddnan di desishon, servisionan di sala i
publiko general.

Nos mester enfrentd tambe sekuranan di un manera mas proaktivo dor di un maneho integra di
sekura. Nos mester duna tumadoénan di desishon guia riba un maneho efektivo i strategianan di
planifikashon urbano. Nos tin di mehora tambe akseso na konosementu sientifiko i komparti e miho
praktikanan pa dil ku sekura. Kambio di klima ta trese kuné tambe un oumento di riesgo pa awaseru
fuerte i inundashon. Nos por protehd bida i propiedat for di peligernan asin'ei, dor di bini ku
pronostikonan basa riba impakto. E aserkamentu aki kontra di riesgo di desaster ta e mihd manera
pa kapasita e hendenan na kabes di maneho kontra di desaster ku informashon ku nan por usa pa
tuma akshon.

Agenda 2030 di Nashonnan Uni i e Metanan di Desaroyo Duradero ta establesé un kompromiso
fuerte i mundial pa termind pobresa. Esaki ta inklui esfuersonan pa loke ta trata mehoramentu di
seguridat di kuminda, awa i saneamentu pa un i tur. E ta pidi tambe pa energia limpi i siudatnan ku
por rekupera bek. I e ta promové un maneho sostenibel di ekosistemanan natural. Kreando
komunidatnan ku por enfrenta klima i wer ta un parti vital di e strategianan mundial pa logra
desaroyo sostenibel. E komunidat di OMM lo sigui sostené paisnan ku ta purbando di logra
desaroyo sostenibel i tambe dil ku kambio di klima dor di duna e mih6 posibel siensia i tambe
servisionan operashonal pa wer, klima, hidrologia, laman i ambiente.

Den e kuadro di Kambio di Klima, Servisio Meteorologiko Korsou, huntu ku Ministerio di Trafiko,
Transporte i Planifikashon Urbano a establesé diferente trayekto ku Minister a stipula.

Esakinan ta ensera:
* Energia Renobabel
*  Maneho Integral di Awa
*  Protekshon i Restourashon di Mangrove
*  Maneho di Osean i Protekshon di Ref di Koral

1. Pa loke ta energia renobabel, Korsou por sirbi komo e mih6 praktika, teniendo 32 afia di
eksperiensha kaba ku generamentu di koriente, usando forsa di bientu, kaminda ku aktualmente nos
tin un kapasidat di 30 MW i ku pa 2020 lo ser ekspandé te na 45 MW. Korsou tin tambe 29 afia di
eksperiensha ku generamentu di energia di solo i tin aktualmente un kapasidat instala di 15 MW.
Esaki lo ser ekspandé te 20 MW riba korto plaso i te 55 MW na 2020. Esaki lo ta igual na 40% di e
demanda anual di energia p'e isla aki.

2. Maneho Duradero di Awa tambe ta un prioridat di Gobiérnu di Korsou i ta basa riba un Sistema
Integra di Maneho di Fuentenan di Awa. Parti di esaki ta resiklahe di 30% di awa di berput di e isla.
Ku yudansa di Global Water Partnership tin algun plan konkreto pa promové uso di fuentenan di
awa na un manera ekoldgiko duradero i tin tambe un programa di integrashon ku ta inklui varios
aktividat, manera entre otro sektornan di agrikultura i turismo. Algun ehémpel ta sparmentu di awa
di shelu i maneho di awa den damnan.

3. Protekshon i Restourashon di Mangrove tambe ta pard haltu riba agénda di Gobiérnu. Un habitat
di mangrove saludabel lo yuda den protekshon di kosta i lo soru tambe pa koral regenera mas lihé i
pa poblashonnan mas saludabel di piska.

4. Maneho di Osean i Protekshon di Ref ta e di kuater area di maneho identifik4 pa enfoka riba dje.
Korsou tin un di e sistemanan di ref di koral mas saludabel den nos region ku 68 sorto di koral. Nan
ta representa 70% di e sortonan karibense. Sin embargo, dor di polushon i di mas piskamentu, nos a
eksperiensia un perdida di 20% di nos koral durante di ultimo 25 afia.

E proyektonan aki lo tuma luga den kooperashon estrecho ku Ministerio di Salubridat, Ambiente i
Naturalesa.

